
PROGRAM HIMPUNAN USAHAWAN JOHOR 2026 MERUPAKAN
PLATFORM STRATEGIK BAGI MENGHIMPUNKAN USAHAWAN JOHOR.

SIARAN MEDIA 8 JULAI 2026

JOHOR BAHRU, 8 Julai 2026 — Majlis Amanah Rakyat
(MARA) melalui Pejabat MARA Negeri Johor telah mengadakan
Program Himpunan Usahawan Johor 2026 sebagai platform
strategik untuk menghimpunkan Usahawan Johor bagi
memperkasakan jaringan kerjasama, meningkatkan
keupayaan daya saing serta memperluas akses kepada
peluang pelaburan dan pasaran. Ini juga selaras dengan
agenda Pelan Transformasi Ekonomi Johor (JETP) serta

melalui Zon Ekonomi Khas Johor-Singapura (JS-SEZ).

Program yang berlangsung di Persada Johor International
Convention Centre, Johor Bharu ini telah disempurnakan oleh
YBhg. Datuk Wira Dr. Asyraf Wajdi bin Dato’ Dusuki, Pengerusi
MARA.

Pengerusi MARA dalam ucapan perasmiannya menegaskan
bahawa MARA akan terus komited memperkasa ekosistem
keusahawanan sebagai platform pembangunan usahawan
Bumiputera di negara ini. la bertepatan dengan Agenda
Pemerkasaan Bumiputera (3P) melalui Penyertaan, Pemilikan
dan Penguasaan sebagai usaha dan inisiatif bagi memperkasa
keupayaan Bumiputera dalam pertumbuhan ekonomi yang
lebih inklusif, berdaya saing serta mampan sebagai agen

pembina masa depan anak bangsa.

Slogan “Usahawan Dinamik Pemangkin Kemajuan Johor”,
dalam program ini memberi pendedahan jaringan strategik
antara usahawan, agensi Kkerajaan, institusi kewangan,

pelabur dan juga pemain industri di negara ini. Program ini

turut membuka peluang memperluas penyertaan usahawan
Bumiputera Johor dalam sektor ekonomi berimpak tinggi,
khususnya melalui Pelan Transformasi Ekonomi Johor (JETP)

dan Zon Ekonomi Khas Johor-Singapura (JS-SEZ).

Program ini mencerminkan komitmen berterusan MARA untuk
memastikan agenda 3P yang digariskan berupaya membina
masa depan anak bangsa dalam arus pembangunan ekonomi

masa hadapan.



